
Ўзбекистон Республикаси Президентининг 2019 йил 23 майда ПҚ-4335-

сонли “Қурилиш материаллари саноатида жадал ривожлантиришга оид 

қўшимча чора-тадбирлар тўғрисида” қарорида. Президентимиз соҳа 

мутаҳассислари билан бўлган учрашувда қурилиш материаллари тармоғида 

энергия тежайдиган технологияларни жорий этиш орқали таннархни 

камайтириш бўйича топшириқлар берилди. Қурилиш материаллари маданият ва 

техниканинг ривожланишида катта роль ўйнади. Уларсиз бино ва иншоотларни 

кўтаришни имкони йўқ. Қурилиш материалларни ичида биринчи ўринлардан 

боғловчи моддалар эгаллайди. 

Боғловчи моддалар сув билан қориштирилганда физик-кимёвий 

процесслар натижасида қуюқлаша бошлайди, унинг қўзғалувчанлиги камаяди. 

Бунга боғловчи модда қуюқлашувининг бошланиш даври, қўзғалувчанлиги 

бутунлай йуқолгандан кейин эса охирги даври (қотиш) деб аталади. 

Давлат стандарти томонидан 12 маркада гипс боғловчиси ишлаб 

чиқарилади (МПа): Г-2, Г-3, Г-4, Г-5, Г-6, Г-7, Г-10, Г-13, Г-16, Г-19, Г-22, Г-25. 

Бунда эгилишдаги мустаҳкамлик чегараси камида ҳар бир марка учун 

мутаносибликда 1,2 дан 8 МПа гача қийматда мос бўлиши керак. 

Гипсли моддалар ишлаб чиқариш учун табиий гипс тоши СаСО4∙2Н2О ва 

табиий ангидрид СаСО4, гилгипс, шунингдек, асосан калъсий сулъфат, ҳамда 

фосфор гипсдан, борогипсдан таркиб топган кимё саноатнинг турли ҳил 

чиқиндилари хом ашё бўлиб хизмат қилади. 

Икки молекула сувли гипс енгил минерал ҳисобланади. Унинг МООС 

шкаласи бўйича қаттиқлиги 2 га тенг, зичлиги 2,2-2,4/см3, ангидридники эса 2,9 

- 3,1 г/см3 га тенг. Тоза икки молекула сувли гипснинг таркиби 32,56% СаО дан 

46,51% СО3, 20,83% Н2О дан иборат.  

Гипс боғловчиларининг зичлиги 2,6-2,75 гр/см3, ўртача тўкма зичлиги 800-

1100 кг/м3 ва зичланган ҳолатда 1250-1450 кг/м3. Унинг нормал қуюқлиги 50-70 

% сув сарфи билан ифодаланади, майдалик даражаси аралашмаларнинг 

миқдорига боғлиқ бўлади.  

Гипс ҳавойи боғловчи бўлганлиги туфайли нам шароитда мустаҳкамлиги 

камаяди. Унинг намликка чидамлилигини ошириш учун цемент, пуццолан 

минераллар ва домна шлаки кукуни, сувга чидамли полимерлар қўшилади ёки 

гипсдан тайёрланган буюм сирти лок - бўёқлар ва плёнкалар билан қопланади. 

Ярим молекула сувли гипснинг тишлашиш ва қотиш механизми ҳақидаги 

масала кўп вақтлардан бери тадқиқотчилар диққатини жалб этиб келади. Ле-

Шателье 1887 йилларда назариясига кўра, гипснинг тишлашиши ва қотиши 

куйидагича кетади. Ярим молекула сувли гипс сувда аралаштирилганда, у эриб 

метастабил тўйинган сувли эритма ҳосил бўлади. У эритмада ярим гидрат сув 

билан ўзаро таъсирлашиб, икки молекула сувли гипсга айланади ва эритмадан 

ажралиб чиқади, ярим гидратнинг сувда эрувчанлиги 20°С температурада 8 г/л, 

икки гидратнинг эрувчанлиги эса 2 г/л. Ўта тўйинган эритмадан икки молекула 

сувли гипс ажрала борган сари унинг кристаллчалари кўпаяди, бир-бири билан 

чирмашиб битишиб, бошланғич аралашманинг тишлашиши ва қотиши учун 

имкон яратади. Тишлашиш бошлангандан сўнг қотаётган гипс структурасининг 

бўзилиши унинг мустаҳкамлигини кескин пасайтириб юборади, шунинг учун 

кристаллар энди ҳосил бўла бошлаганда тишлашишнинг дастлабки босқичида 

гипс структурасини бузиши мумкин. 

Қотиш хусусиятига кўра гипс боғловчилари иккига бўлинади: тез қотувчи 

гипс боғловчилари (қурилиш, ўта мустаҳкам, қолип ва медицина гипслари); 

секин қотувчи (ангидритли цемент ва юқори даражада куйдирилган гипс) гипс 

боғловчилари. 

Гипснинг тишлашиш ва қотиш вақтлари хом ашёнинг хоссаси, уни 

тайёрлаш шароити, сақланиш муддати ва шароитига, қўшиладиган сув миқдори 

сув билан гипс нисбати - С/Г, боғловчи модда ва сувнинг температураси, 

аралаштириш шароитларига ва улар таркибида бирор қўшилмаларнинг 

борлигига боғлиқ. 

Гипснинг қотиш жараёнида унинг ҳажми тахминан 1 % кенгаяди. Бу эса, 

гипсдан меъморчилик буюмлари тайёрлашда, ёриқларни беркитишда ва бошқа 

мақсадларда фойдаланишга қулайлик яратади. ГОСТда кўрсатилишича, 

қурилиш гипси тишлашишининг бошланиши 4 минутдан кейин, охири эса 6 

минутдан 30 минутгача давом этиши керак. Демак, қурилиш гипси тез 

тишлашадиган ва тез қотадиган боғловчи моддадир. 

Бу ҳол бир қанча ноқулайликларга сабаб бўлади, чунки қорилган гипсни 

тишлашиб қолмасдан илгари ишлатиш лозим. Агар тишлашиши жараёни 

бузилса, ҳосил бўлаётган кристалл ўсимталари парчаланиб кетади ва 

мустаҳкамлиги кескин камаяди. Шу сабабли гипсни тишлашгунга қадар 

ишлатиб тугатиш учун ёки оз-оз миқдорда қориш ёхуд гипсга тишлашиш 

жараёнини сусайтирувчи моддалар қўшиш мумкин. 

Гипснинг тишланиш вақтини узайтириш учун унга махсус сусайтиргичлар 

қўшилади. Коллоид эритма ҳосил қилувчи, ярим сувли гипснинг (зичлиги 

2500…2800 кг/м3, уюм тарзидаги ҳажмий массаси 800...1100 кг/м3, 

зичлаштирилган ҳолдаги ҳажмий массаси 1250...1450 кг/м3) эриш тезлигини 

сусайтирувчи ва, натижада икки молекула сувли гипснинг кристалланишини 

кечиктирувчи материалларга суяк елими, козеин, желатин, глицерин, магний, 

кальций тузлари мисол бўлади. Гипснинг тишлашиш вақтини узайтириш учун 

60°С гача иситилган сув ҳам ишлатиш мумкин. 

Қурилиш гипси кўпроқ туйилса, жуда майин ва тез тишлашувчи қолипбоп 

гипс ҳосил бўлади. Қурилиш гипси ўз сифатига кўра икки навга бўлинади. 

Гипснинг чўзилишдаги мустаҳкамлик чегараси 40х40х160 мм ўлчамли қолипга 

қуйиб тайёрланган намуналарда аниқланади. ГОСТ 23789-2018 талабларини 

қаноатлантирадиган гипс қоришмасини тайёрлаш учун сув миқдорига катта 

аҳамият бериш керак. 

Лабораторияда Жиззах вилоятининг “Иморат АДА” корхонасининг Г5 ва 

Г6 маркадаги қурилиш гипси танлаб олинди. Физик-механик хоссалар сифатида 

қурилиш гипсининг нормал қуюқлиги, тишлашиш муддатлари эгилишдаги ва 

сиқилишдаги мустаҳкамлик кўрсаткичлари кўриб чиқилди. 40х40х160 см 

намуналар лаборатория шароитида тайёрланган. Синов натижалари қуйидаги 1-

жадвалда келтириб ўтилган. Мустаҳкамлик гидравлик пресс кўрсаткичини куб 

томонининг сирт юзасига бўлиш орқали баҳоланган ҳолда берилган.  

Намуналарни синаш муддатлари 2 соат деб белгиланиб ушбу муддатларда 

намуналар ГОСТ 23789-2018 бўйича эгилишга ва сиқилишга гидравлик пресс 

ёрдамида синалиб, намуналарни синаш натижалари аниқланди. 

   
а)     б) 

1-расм. Гипснинг эгилишга ва сиқилишга бўлган мустахкамлигини аниқлаш. 

а)эгилишга, б)сиқилишга. 

Қурилиш гипсининг тишлашиш муддатлари, (дақиқа-сония) кузатиш. 

1-жадавал 

№ 
Гипс 

тури 

Нормал 

қуйиқлик,% 

Тишлашиш муддатлари,  

дақиқа-сония 

Эгилишдаги 

мустахкамлик MPа 

Siqilishdagi 

мустахкамлик MPа 

Boshlanish vaqti Tugash vaqti 2 соат 2 соат 

1 Г5 17,5 1-40 17-55 5,42 5,49 

2 Г6 18,0 2-13 18-15 5,62 6,05 

Гипс боғловчи моддани ишлатилиши уни кристалланиш тезлигига жуда 

катта боғлик. Гипс боғловчи моддани сув бирикиши - бу экзотермик (иссиқлик 

ажралиб чиқиш) жараёндир.  

  
а)    б) 

2-расм. Г5 ва Г6 маркадаги қурилиш гипсининг гипснинг иссиқлиқ ажраб 

чиқишини аниқлаш. а) Г5 ва б) Г6 

Гипс боғловчи моддани сув билан аралаштирилганда гипс сувга 

аралаштириш давомида сепилади, оқувчан суюқ хамир ҳосил бўлади, у тез 

қуюқлаша бошлайди, лекин хали пластик холатда бўлади - бу гипсни 

қуюқланишини бошланганлигини билдиради, қотишини бошланиши - бу гипс 

билан сувни аралаштирган вақтдан бошлаб Вика асбобининг ҳалқа идишига 

солинган гипс хамирига ботирилган Викани игнаси остигача 1 мм етмай қолган 

вақтгача даврдир, қотишини тугаши эса Вика асбобининг игнаси бор-йуғи 1 мм 

ботгандаги даврдир. 

Лабораторияда олиб борилган намуналаримизнинг яъни Г5 ва Г6 

маркалардаги қурилиш гипснинг иссиқлиқ ажраб чиқиш диаграмаси 

келтирилган. 

 
1-расм. Г5 маркадаги қурилиш гипсининг иссиқлик ажралиб чиқиши 

жараёнининг диаграммаси. 

Олиб борилган натижалар шуни кўрсатдики Г5 маркадаги қурилиш 

гипсининг қотиш даври 17.55 дақиқагача ва Г6 маркадаги қурилиш гипсининг 

қотиш даври 18.15 дақиқагача давом этди. 

Хулоса қилиб айтганда, синов-тажриба ишларида олиб борилган Г5 ва Г6 

маркадаги қурилиш гипсларининг физик-механик хоссалари ва унинг иссиқлик 

ажралиб чиқиши кўзатилди. 

